Penggunaan gajet dalam kehidupan seharian

Abstrak
	Tajuk laporan ulasan isu semasa ini ialah penggunaan gajet dalam kehidupan seharian. Laporan ini menerangkan isu penggunaan gajet yang dikaitkan dengan falsafah Rukun Negara dan Falsafah Pendidikan Negara. Di samping itu, punca Penggunaan gajet dalam kehidupan seharian juga diterangkan. Sementara itu, kesan kepada individu, keluarga, masyarakat dan negara telah dikaji. Akhirnya, cadangan cara menangani isu juga dibincangkan.

Pendahuluan
	Pada zaman modenisasi dan globalisasi ini, gajet teleh menjadi barang keperluan kebanyakan orang. Hampir semua lapisan umur, daripada kanak-kanak sampai orang tua, mempunyai gajet. Apa itu gajet? Gajet merupakan alat elektronik yang kecil yang mempunyai fungsi tertentu. Contoh gajet termasuklah telefon pintar, tablet, komputer dan sebagainya. Terdapat beberapa punca yang mendorong penggunaan gajet dalam kehidupan seharian. Penggunaan gajet dalam kehidupan seharian akan mendatangkan kesan negative jika digunakan secara berlebihan dan cara yang tidak betul. Oleh itu, ibu bapa hendaklah mengawal penggunaan gajet anak mereka. Remaja dan orang dewasa juga perlulah mengawal diri daripada ketagihan terhadap gajet.

Perbincangan isu utama kajian yang dikaitkan dengan falsafah, FPN dan Rukun Negara.
	Penggunaan gajet dalam kehidupan boleh dikaitkan dengan falsafah Rukun Negara. terdapat 5 prinsip dalam Rukun Negara. Yang pertama, kepercayaan kepada Tuhan. Prinsip ini menegaskan kita supaya sentiasa mempercayai dan mengikuti ajaran agama kerana tidak ada satu agama yang mengajar orang buat perkara yang tidak baik. Dalam konteks ini, penggunaan gajet membolehkan sumber agama mudah diakses di hujung jari. Namun, gajet dan teknologi maklumat moden juga menyebabkan penyebaran dan anasir jahat yang bertentangan dengan agama dan norma masyarakat. Oleh itu, pengguna hendaklah mempunyai jati diri yang kukuh semasa menggunakan gajet. Kedua ialah prinsip kesetiaan kepada raja dan negara. Penggunaan gajet dan internet membolehkan pengguna mengeluarkan pandangan pada platform media sosial. Sebagai warga Malaysia yang menghayati prinsip Rukun Negara, pengguna hendaklah sentiasa menghormati raja-raja dan ketua negara. Pengguna hendaklah sentiasa menjaga imej negara iaitu tidak menfitnah negara dan raja-raja di media sosial melalui gajet. Prinsip Rukun Negara yang ketiga dan keempat ialah keluhuran perlembagaan dan kedaulatan undang-undang, pengguna hendaklah sentiasa menjaga perlakuan diri semasa menggunakan gajet supaya tidak melanggar undang-undang seperti melakukan “cybercrimes” yang termasuklah menipu atau membuli orang lain atas talian. Kesopanan dan kesusilaan ialah prinsip Rukun Negara yang kelima. Dengan ini, pengguna hendaklah menjaga tutur kata dan menghormati orang lain di media sosial menggunakan gajet. Pengguna perlulah berbudi bahasa supaya mewujudkan suasana yang harmoni di alam siber.
	Kalau ditinjau dari sudut lain, penggunaan gajet dapat dikaitkan dengan Falsafah Pendidikan Negara. Penggunaan gajet dapat melahirkan individu yang berilmu dan berpandangan jauh kerana semua maklumat dapat dicari menggunakan gajet dan internet. Tambahan pula, penggunaan gajet dapat melahirkan modal insan yang berkemahiran tinggi dalam bidang teknologi maklumat (IT). Dengan ini, mereka dapat memberikan sumbangan kepada negara pada masa akan datang. Namun demikian, masa penggunaan gajet haruslah dikawal untuk melahirkan modal insan yang seimbang bukan dari segi intelek sahaja, tetapi dari segi rohani, emosi dan intelek.
Punca
	Antara punca yang membawa penggunaan gajet dalam kehidupan termasuklah sikap ibu bapa. Terdapat banyak ibu bapa yang sibuk bekerja sehingga tidak ada masa untuk menemani anak mereka. Mereka akan memberikan gajet-gajet moden dan wang kepada anak mereka untuk menebus anak-anak. Anak-anak yang kekurangan cinta daripada ibu bapa akan menggunakan gajet untuk mengisi masa lapang. Sementara itu, terdapat sebahagian ibu bapa yang sibuk menggunakan gajet seperti menonton drama, membeli-belah atau bekerja seperti melihat e-mel ketika bersama dengan anak. Ibu bapa juga akan memberikan gajet kepada anak supaya tidak mengacaunya. Dengan ini, anak-anak akan mengikut langkah ibu bapa dengan menggunakan gajet dalam kehidupan. 
	Punca yang seterusnya ialah kemudahannya. Gajet seperti telefon pintar dan tablet telah memudahkan kehidupan harian. Kini, banyak perkara yang boleh dijalankan melalui gajet dan Internet. Sebagai contohnya, bil elektrik Malaysia sudah boleh dibayar atas talian melalui portal myTNB dan perbankan atas talian. Dengan ini, rakyat tidak perlu membazirkan masa untuk beratur di pos laju untuk membayar bil. Keadaan ini bukan sahaja memjimatkan masa, malah juga menjimatkan tenaga dan kos perjalanan seperti minyak kereta. 
Tambahan pula, maklumat dapat diperoleh dengan mudah. Dengan mempunyai gajet seperti telefon pintar dan internet, maklumat yang dihendaki boleh diperoleh dengan cepat dan mudah. Hanya dengan “click” pada telefon pintar, maklumat dapat diakses tanpa batasan masa dan tempat. Sebagai contoh, seseorang dapat menggunakan telefon pintarnya untuk mencari maklumat semasa seperti jumlah kes covid-19 setiap hari dengan mencari di media sosial seperti Facebook atau dengan membaca berita atas talian (e-news) seperti Malaysiakini. Dengan ini, pengguna dapat mengetahui maklumat pada masa pertama selain dapat menjimatkan kos untuk membeli surat khabar bercetak. 
	Lain daripada itu, punca penggunaan gajet adalah digunakan untuk pembelajaran. Kerana pandemik covid-19 sekarang, kebanyakan sistem pembelajaran ditukar kepada atas talian melalui platform seperti Webex, Google Meet dan Zoom yang membolehkan pertemuan virtual atas talian antara guru dengan murid. Dalam konteks ini, pelajar memerlukan gajet supaya dapat mengikuti pembelajaran. Bukan itu sahaja, pelajar boleh mencari maklumat tambahan tentang pelajarannya dengan mudah dengan menggunakan gajet. Misalnya, pelajar universiti dapat menggunakan gajet untuk mencari maklumat bagi menyiapkan kerja dan tugasan yang diberi. Pelajar juga boleh mendapatkan ilmu tambahan melalui laman web yang tertentu dengan gajet. Satu cara untuk belajar ilmu tambahan adalah dengan menonton video di Youtube melalui gajet seperti telefon pintar atau komputer.
Kesan negative kepada individu, keluarga, masyarakat dan negara
	Walaupun terdapat banyak kebaikan menggunakan gajet, gajet juga mendatangkan pelbagai kesan negative kepada individu, keluarga, masyarakat dan negara. Kesan negative yang pertama ialah menyebabkan ketagihan. Semakin banyak permainan yang dapat diakses melalui gejet tidak kira pada telefon pintar, tablet atau komputer. Dengan mempunyai gejet dan internet, pelbagai permainan dapat dimainkan. Satu contoh permainan yang sangat hangat pada masa ini ialah “PUBG”. Permainan ini memerlukan pemain membunuh pemain lain untuk mendapatkan menang. Permainan maca ini sebenarnya tidak baik untuk tumbesaran remaja dan kanak-kanak kerana mungkin menyebabkan kecenderungan ganas. Permainan seperti ini juga mudah menyebabkan ketagihan. Tambahan pula, terdapat banyak drama dari seluruh dunia dapat ditonton seperti Malay drama, Chinese drama, Hindi drama, Korean drama, American drama dan sebagainya. Seseorang mudah menjadi ketagihan selepas bermain permainan atau menonton drama tersebut. Jika ketagihan terhadap permainan atau drama, seseorang akan menjadi malas dan mengakibatkan seseorang hanya menumpukan kepada permainan atau drama mahupun gajet masing-masing.   
Dalam jangka masa yang lama, gajet akan menjejaskan kesihatan pengguna. Penggunaan gajet dalam jangka masa yang panjang akan merosakkan mata seperti menyebabkan rabun mata kerana akan mengeluarkan cahaya biru. Selain itu, penggunaan gejet secara tidak langsungnya akan menjejaskan kualiti tidur. Hal ini demikian kerana gajet-gajet moden seperti telefon pintar akan menyebarkan cahaya biru yang akan memanipulasi otak dan menyebabkan pengeluaran hormon melatonin yang mempengaruhi kualiti tidur. Terdapat pakar yang mencadang pengguna menutupkan gejet sekurang-kurangnya dua jam sebelum tidur supaya tidak menjejaskan kualiti tidur. Selain itu, banyak orang terutamanya remaja telah tagih terhadap gajet sehingga tidak tidur atau tidur sangat lewat. Ini akan menyebabkan gaya hidup yang tidak sihat kerana sentiasa tidur dan bangun pada masa yang tidak tetap. Yang serius, terdapat satu berita yang mengatakan seorang remaja Thailand bermain permainan komputer sehingga tidak tidur dan telah meninggal dunia kerana serangan strok. Ini adalah kesan yang sangat serius kerana ketagihan terlampau terhadap gajet. Bukan sahaja kepada individu, malah kesan ini juga memberi impak yang besar terhadap keluarganya yang perlu menerima kematiannya. Keadaan ini juga mendatangkan kesan buruk kepada masyarakat kerana remaja merupakan tonggak negara. Jika remaja tagih terhadap gajet, malah masyarakat dan negara tidak dapat maju.
	Kesan yang seterusnya penggunaan gajet dalam kehidupan ialah pengguna kurang melibatkan diri dalam aktiviti luar dan leka pada dunia maya. Menggunakan gajet dan internet secara berlebihan menyebabkan seseorang menjadi suka berseorang sepanjang masa. Remaja dulu bermain permainan tradisional dan permainan fizikal seperti bola keranjang pada masa lapang, malah remaja kini lebih memilih menggunakan gajet berseorang. Ini akan menyebabkannya remaja kurang bersosial secara fizikal dengan orang lain. Pengguna yang ketagihan juga akan bermain permainan atas talian dan menonton drama sehingga mereka tidak peduli dengan apa yang berlaku di sekitarnya sehingga menjadi individu yang antisosial. Seseorang yang antisosial seterusnya juga akan menjejaskan hubungan dengan keluarganya. Ini akan menyebabkan hubungan kekeluargaan tidak harmoni. Tambahan pula, sikap antisosial akan membawa kemudaratan kepada masyarakat. Terdapat pelbagai contoh sikap antisosial yang muncul dalam masyarakat seperti melakukan perbuatan yang melanggar perundangan dan tidak peka terhadap keselamatan orang lain. Sikap antisosial ini dapat menjejaskan masyarakat seperti mengancam keselamatan orang awam dan menjejaskan keharmonian masyarakat.
Cadangan cara menangani isu 
	Cadangan menangani isu yang dibawa oleh penggunaan gajet dalam kehidupan termasuklah ibu bapa mengawal penggunaan gajet anak mereka.  Jika melihat punca dan kesan-kesan penggunaan gajet, kesan buruk bukan dibawa oleh gajet itu sendiri tetapi cara pengguna menggunakannya. Dalam konteks ini, ibu bapa hendaklah sentiasa mengawal masa penggunaan gajet oleh anak mereka untuk mengelakkan ketagihan. Sebagai contoh, ibu bapa boleh menetapkan masa seperti satu atau dua jam setiap hari anak mereka boleh menggunakan telefon pintar atau tablet. Dengan ini, dapat mengelakkan kanak-kanak ketagihan terhadap gajet selain mengelakkan kesihatan dijejaskan. 
	Seterusnya, ibu bapa bolehlah mendaftar kelas minat seperti kelas lukis dan kelas piano untuk anak supaya dapat mencungkil minat anak dan bukannya memberi gajet kepada anak. Dengan ini, anak-anak boleh mengisi masa lapang dengan perkara yang berfaedah dan tidak akan ketagihan terhadap gajet. Dalam pada itu, ibu bapa juga boleh menggalakkan anak-anak untuk terlibat dalam aktiviti keluarga seperti berkelah, bersenam dan sebagainya. Dengan ini, bukan sahaja dapat mengeratkan hubungan antara ibu bapa dengan anak, malah dapat mengukuhkan badan, sesuai dengan peribahasa serampang dua mata.
	Cadangan yang lain ialah pengguna sendiri perlulah berdisiplin semasa menggunakan gajet supaya tidak tertagih kepada gajet. Misalnya, individu boleh set masa untuk sendiri seperti hanya boleh bermain permainan atas talian atau menonton drama selama 2 jam sehari sahaja. Terdapat aplikasi yang boleh dimuat turun untuk mengira masa penggunaan gajet. Dengan ini, seseorang dapat melatih disiplinnya dan dapat mengelakkan kesan buruk yang dibawa oleh gajet. Seterusnya, ibu bapa juga haruslah menjadi teladan anak dengan menjaga masa menggunakan gajet sendiri. Ke mana tumpahnya kuah kalau tidak ke nasi. Jadi, jika ingin mengawal anak daripada ketagihan, ibu bapa juga perlu mengawal diri daripada terlalu ashik menggunakan gajet-gajet.

Kesimpulan 
	Kesimpulannya, penggunaan gajet dapat dikaitan dengan falsafah Rukun Negara dan Falsafah Pendidikan Negara supaya pengguna boleh mendapat faedah daripada gajet dan mengelakkan keburukannya. Sementara itu, terdapat banyak punca yang menyebabkan penggunaan gajet dalam kehidupan seperti sikap ibu bapa, kemudahan gajet dan untuk pembelajaran. Namun begitu, jika tidak boleh mengawal penggunaan gajet sehingga menjadi ketagihan, gajet boleh mendatangkan banyak kesan negative seperti menjejaskan kesihatan. Oleh itu, pengguna hendaklah sentiasa mengawal diri daripada tergila-gila menggunakannya.

